
	Առողջապահության նախարարություն
	16․03․2023

	
	ԱԱ/02.2/5887-2023

	1. [bookmark: _GoBack]Կառավարության 2022 թվականի սեպտեմբերի 29-ի թիվ 1524-Լ որոշմամբ հաստատվել է «Հաշմանդամություն ունեցող անձանց սոցիալական ներառման 2023 թվականի տարեկան ծրագիրը», որի նախաբանում որպես լիազորող նորմ նշված է «Հաշմանդամություն ունեցող անձանց իրավունքների մասին» օրենքի (այսուհետ` Օրենք) 9-րդ հոդվածի 1-ին մասի 2-րդ կետի «բ» ենթակետը: 
Հարկ է նկատել, որ «Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքի նախագծով (այսուհետ` Նախագիծ) նախատեսվում է ուժը կորցրած ճանաչել 9-րդ հոդվածի 1-ին մասի 2-րդ կետի «բ» ենթակետը: 
Հաշվի առնելով այն հանգամանքը, որ Օրենքի 9-րդ հոդվածի 1-ին մասի 2-րդ կետի «բ» ենթակետը հանդիսանում է լիազորող նորմ «Հաշմանդամություն ունեցող անձանց սոցիալական ներառման 2023 թվականի տարեկան ծրագրի» համար, առաջարկում եմ քննարկել Նախագծի 4-րդ հոդվածի 1-ին մասի ուժի մեջ մտնելու այլ ժամկետներ սահմանելու հարցը: 
	Դրույթը խմբագրվել է վարչապետի աշխատակազմից ստացած եզրակացության հիման վրա։

	2. Հիմք ընդունելով «Բնակչության բժշկական օգնության և սպասարկման մասին» օրենքի հոդված 2-ի 1-ին մասի 11-րդ կետը, որով սահմանված է «բժշկական օգնություն և սպասարկում իրականացնող» հասկացությունը, առողջապահության ոլորտը կարգավորող նորմատիվ իրավական փաստաթղթերում, ինչպես նաև Կառավարության 2022 թվականի հուլիսի 28-ի «Անձի ֆունկցիոնալության գնահատման կարգը հաստատելու մասին» թիվ 1180-Ն որոշման մեջ և Առողջապահության նախարարի 2022 թվականի հոկտեմբերի 25-ի «Բժշկական օգնություն և սպասարկում իրականացնող կազմակերպության կողմից անձին ֆունկցիոնալության գնահատման ուղեգրելու կարգը և ուղեգրի ձևը հաստատելու մասին» թիվ 72-Ն հրամանում կիրառվում է «բժշկական օգնություն և սպասարկում իրականացնող կազմակերպություն» հասկացությունը, ուստի առաջարկվում է «Անձի ֆունկցիոնալության գնահատման մասին» օրենքում փոփոխություններ և լրացումներ կատարելու մասին» օրենքի նախագծի Հոդված 4-ի (ներկայիս՝ 3-ի) 3-րդ կետով նախատեսվող փոփոխությունը հանել: 
Միաժամանակ նախագծի «Հիմնավորման» մեջ որևէ ակնարկ չկա ներկայացված փոփոխության անհրաժեշտության մասին և հասկանալի չէ, թե նշյալ փոփոխությամբ ինչն է կարգավորվում:
	Չի ընդունվել, քանի որ փոփոխությունը վերաբերում է ռեեստրի ստեղծմանը և առնչություն չունի բժշկական օգնության կամ սպասարկման հետ։

	Քաղաքաշինության կոմիտե
	21.03.2022

	
	01/14.1/3246-2023

	«Անձի ֆունկցիոնալության գնահատման մասին» օրենքում փոփոխություններ և լրացումներ կատարելու մասին», «Հայաստանի Հանրապետության հողային օրենսգրքում փոփոխություն և լրացումներ կատարելու մասին» և «Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքների նախագծերի փաթեթի վերաբերյալ ՀՀ քաղաքաշինության կոմիտեն սկզբունքային առարկություններ չունի:
	Ընդունվել է ի գիտություն։

	Միաժամանակ առաջարկվում է.
«Հայաստանի Հանրապետության հողային օրենսգրքում փոփոխություն և լրացումներ կատարելու մասին» օրենքի նախագծի.
-64-րդ հոդվածի 2-րդ կետի 3-րդ ենթակետի «ինժեներատրանսպորտային օբյեկտների (ավտոճանապարհներ, երկաթգծեր, էլեկտրահաղորդակցության, ջրամատակարարման, ջրահեռացման, կապի ցանցեր, գազատարներ, ջրանցքներ) օտարման գոտիներում և սպասարկման համար նախատեսված տարածքներում» բառերը փոխարինել «ինժեներատրանսպորտային օբյեկտների (ավտոմոբիլային ճանապարհներ, երկաթգծեր, էլեկտրամատակարարման, ջրամատակարարման, ջրահեռացման, գազամատակարարման, կապի համակարգերի, հիդրոտեխնիկական կառուցվածքների) և քաղաքացիական պաշտպանության  պաշտպանական կառույցների օտարման գոտիներում ու դրանց սպասարկման համար նախատեսված տարածքներում»բառերով:
-64-րդ հոդվածի 7-րդ կետի  «Սույն հոդվածի 1-ին կետում սահմանված իմաստով ընտանիք է համարվում ամուսնական կապերով համատեղ կյանք վարող քաղաքացիների միությունը:» բառերը փոխարինել «Սույն հոդվածի 1-ին կետում սահմանված իմաստով ընտանիք է համարվում ՀՀ Սահմանադրության 35-րդ հոդվածով ամրագրված ամուսնական կապերով համատեղ կյանք վարող ամուսնական տարիքի հասած կնոջ և տղամարդու միջև, ինչպես նաև  ազգակցության վրա հիմնված  քաղաքացիների միությունը:» բառերով:
	Չի ընդունվել, առաջարկները չեն բխում սույն նախագծի մշակման անհրաժեշտությունից, միաժամանակ, աշխատանքի և սոցիալական հարցերի նախարարությունը իրավասու չէ շրջանառել նախագիծը սույն առաջարկներից բխող կարգավորումների մասով։

	ՀՀ տարածքային կառավարման և ենթակառուցվածքների նախարարություն
	21.03.2023

	
	ԳՍ//8006-2023

	«Անձի ֆունկցիոնալության գնահատման մասին» օրենքում փոփոխություններ և լրացումներ կատարելու մասին» և «Հայաստանի Հանրապետության հողային օրենսգրքում փոփոխություն և լրացումներ կատարելու մասին» օրենքների նախագծերի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություններ և դիտողություններ չունի։
	Ընդունվել է ի գիտություն։

	«Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 2-րդ հոդվածի (ներկայիս՝ 1-ին հոդվածի 2-րդ մասի) համաձայն՝ առաջարկվում է «Հաշմանդամություն ունեցող անձանց իրավունքների մասին» օրենքում (այսուհետ՝ Օրենք) նախատեսել անկախ կյանքի կենտրոնի ստեղծում, որը պետք է մատուցի անկախ կյանքի ծառայություններ։
Մեր կարծիքով այսպիսի դրույթի նախատեսումը խնդրահարույց է։
Նախ, ո՛չ Նախագծում, ո՛չ դրա Հիմնավորման մեջ չի մանրամասնում՝ արդյո՞ք այդպիսի կազմակերպությունը ենթակա է լիցենզավորման։ Իսկ եթե անգամ ենթակա է, ապա ո՞ր մարմինն է իրավասու տրամադրել այդպիսի լիցենզիա և ո՞վ է իրականացնելու դրա նկատմամբ վերահսկողությունը։ 
Ավելին, Նախագծում և հիմնավորման մեջ բացակայում է նաև դրույթը, որը վերաբերում է անկախ կյանքի կենտրոնի մասնագիտացման ուղղվածությանը, կադրերի ընտրությանը, կադրերի մասնագիտական ունակությունների տիրապետմանը։
	Չի ընդունվել։ 
Նախագծի համաձայն անկախ կյանքի կենտրոնները ստեղծվում են որպես ՊՈԱԿ-ներ։ Կենտրոնի մասնագիտացման ուղղվածությանը, կադրերի ընտրությանը, կադրերի մասնագիտական ունակությունների տիրապետմանը վերաբերող հարցերը կսահմանվեն «ՊՈԱԿ»-ի կանոնադրությունով՝ լիազոր մարմնի կողմից։  Միաժամանակ,  նախագծով նախատեսվում է ծառայությունը մատուցել նաև պատվիրակման միջոցով՝ այլ կազմակերպությունների կողմից։ Դրանք այն կազմակերպություններն են, որոնք հավաստագրվել են  «Սոցիալական աջակցության մասին» Օրենքի 6-րդ հոդվածի 3-րդ մասի պահանջներին համապատասխան։ Նախագծի 12-րդ հոդվածը խմբագրվել է՝ հղում տալով նշված դրույթին։

	Համաձայն «Հաշմանդամություն ունեցող անձանց իրավունքների մասին» օրենքի 3-րդ հոդվածի 1-ին մասի 12-րդ կետի՝ սույն oրենքում oգտագործվում են հետևյալ հիմնական հասկացությունները․ անկախ կյանք՝  միջավայրային և անհատական գործոնների, ծառայությունների ամբողջություն, որը հաշմանդամություն ունեցող անձին ընձեռում է իր առօրյա կյանքին վերաբերող որոշումները կայացնելու, բնակության վայրը ընտրելու, համայնքում ապրելու, բնակչության համար նախատեսված համայնքային ծառայություններից օգտվելու հնարավորություն հաշմանդամություն չունեցող անձանց հետ հավասար հիմունքներով։
Մեր կարծիքով վերը նշված հոդվածում բնութագրվող անկախ կյանքը և դրա բաղկացուցիչ տարրերը անձի բնական իրավունքներն են, որոնք ծնվում են յուրաքանչյուր անձի հետ։ Ավելին, դրանք նախատեսված են ՀՀ Սահմանադրությամբ և այլ օրենքներով և գտնվում են պետության հոգածության ներքո։ Ուստի, մեզ համար հասկանալի չէ, թե ինչու՞ պետք է Օրենքով նախատեսվի այնպիսի կենտրոնի ստեղծումը, որը պետք է անձին աջակցի իր սեփական, առօրյա կյանքին վերաբերող որոշումներ կայացնելուն։
	Չի ընդունվել։
Հաշմանդամություն ունեցող անձինք ունեն դժվարություններ ինքնասպասարկման, սեփական, առօրյա կյանքին վերաբերող որոշումներ կայացնելու հարցերում, հետևաբար ունեն նաև աջակցության կարիք։ Անկախ կյանքի կենտրոններ ստեղծելով, այդ աջակցությունը դրվում է ինստիտուցիոնալ հիմքերի վրա։ Պահանջը բխում է նաև «հաշմանդամություն ունեցող անձանց իրավունքների մասին» ՄԱԿ-ի կոնվենցիայից,  մասնավորապես 19-րդ հոդվածից։

	Միաժամանակ, հասկանալի չէ նաև, թե ինչպես են այդպիսի կենտրոնները մատուցելու անկախ կյանքի ծառայություններ, ինչպես է դա դրսևորվելու կամ ինչպիսի կրթություն և մասնագիտական որակներ պետք է ունենա անկախ կյանքի մասնագետը, որպեսզի կարողանա ուղղորդել հաշմանդություն ունեցող անձին՝ կարևոր որոշումներ կայացնելու համար։
	Չի ընդունվել։
«Հաշմանդամություն ունեցող անձանց իրավունքների մասին» օրենքի 21-րդ հոդվածում սահմանված են դրույթներ անկախ կյանքի ծառայությւոնների մասին, իսկ նույն հոդվածի 3.1-ին մասի համաձայն անկախ կյանքի կենտրոնների գործունեության կարգը հաստատում է լիազոր մարմինը, որտեղ կտրվեն համապատասխան կարգավորումները: Հարկ է նշել նաև, որ նախագծի համաձայն անկախ կյանքի կենտրոնները ստեղծվում են որպես ՊՈԱԿ-ներ, հետևաբար մասնագետներին ներկայացվող պահանջները կսահմանվեն նրանց աշխատանքային նկարագրերում։

	Նախագծի 12-րդ (ներկայիս՝ 10-րդ)  հոդվածի համաձայն՝ Օրենքի 21-րդ հոդվածում նախատեսվում է նաև անկախ կյանքի ծառայության մատուցումը այլ կազմակերպությունների կողմից՝ պատվիրակման միջոցով։
Մեր կարծիքով նման ձևակերպումը ևս խնդրահարույց է։
 «Այլ կազմակերպություն» եզրույթը շատ լայն է և հասկանալի չէ, թե ինչպիսի կազմակերպություն, բացի անկախ կյանքի մասնագիտացված կենտրոնից, կարող  է մատուցել նմանատիպ կարևոր և հաշմանդամություն ունեցող անձի համար կենսական կարևորության ծառայություններ։ 
«Այլ կազմակերպություն» ասելով կարելի  է հասկանալ բազմաթիվ, այլ մասնագիտական ուղղվածություն ունեցող կազմակերպություններ, որոնք ո՛չ օրենքով, ո՛չ իրենց կազմակերպական-իրավական ձևով կարող են չհամապատասխանել անկախ կյանքի ծառայություն մատուցելու  համար անհրաժեշտ նախապայմաններին։ 
Միաժամանակ, հայտնում ենք, որ «պատվիրակման միջոցով» բառակապակցությունը ևս հարցերի տեղիք է տալիս։ Ի՞նչ եղանակով է կենտրոնը պատվիրակում իր վրա օրենքով դրված պարտավորությունը կամ ե՞րբ  է վերջինս իրավասու այդպիսի որոշում կայացնելու։
	Ընդունվել է մասնակի։  Նախագծի 12-րդ (ներկայիս՝ 10-րդ) հոդվածը լրամշակվել է, հղում տալով   «Սոցիալական աջակցության մասին» օրենքի 6-րդ հոդվածի 3-րդ մասին, որի պահանջներոին բավարարող կազմակերպությունները միայն կարող են մատուցել անձնական օգնականի ծառայություններ։  Ինչ վերաբերում է պատվիրակման միջոցով ծառայությունների մատուցմանը, ապա նախարարությունը նման փորձ ունի և բազմաթիվ ծառայություններ ներկայումս իրականացվում են այդ ձևաչափով։

	Հավելենք, որ Նախագծերի փաթեթը քննարկման է ներկայացվել նաև ՀՀ մարզպետների աշխատակազմերին։ Վերջիններս առաջարկություններ և դիտողություններ չունեն։
	Ընդունվել է ի գիտություն։

	ՀՀ ֆինանսների նախարարություն
	30.03.2023

	
	01/34-2/5426-2023

	«Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքի նախագծի 2-րդ հոդվածով (ներկայիս 1-ին հոդվածի 2-րդ մասով) նախատեսվում է ստեղծել «Անկախ կյանքի կենտրոն» պետական ոչ առևտրային կազմակերպություն (այսուհետ՝ ՊՈԱԿ), որը մատուցելու է անկախ կյանքի ծառայություններ (հաշմանդամություն ունեցող անձին ընձեռում է իր առօրյա կյանքին վերաբերող որոշումները կայացնելու, բնակության վայրը ընտրելու, համայնքում ապրելու, բնակչության համար նախատեսված համայնքային ծառայություններից օգտվելու հնարավորություն հաշմանդամություն չունեցող անձանց հետ հավասար հիմունքներով):
 Հարկ ենք համարում նշել, որ Նախագծին կից հիմնավորման մեջ որևէ անդրադարձ չկա անկախ կյանքի կենտրոնի՝ որպես ՊՈԱԿ ստեղծման անհրաժեշտության, վերջինիս կողմից իրականացվելիք գործունեության նկարագրության, ՊՈԱԿ-ի պահպանման ծախսերի, հստակ գործողությունների ծրագրի,  դրանով պայմանավորված ֆինանսական գնահատականի և դրանց ֆինանսավորման աղբյուրների, ինչպես նաև  ՀՀ պետական բյուջեի վրա նախատեսվող ազդեցությունների վերաբերյալ:
Միաժամանակ, Նախագծի 12-րդ (ներկայիս՝ 11-րդ)  հոդվածով նախատեսվում է «Հաշմանդամություն ունեցող անձանց իրավունքների մասին» ՀՀ օրենքի 21-րդ հոդվածը լրացնել 3.2-րդ մասով, որի համաձայն՝ անկախ կյանքի ծառայությունները, բացի անկախ կյանքի կենտրոնից, կարող են մատուցվել նաև այլ մասնավոր հատվածի կազմակերպությունների կողմից՝ պատվիրակման միջոցով։
Հաշվի առնելով այն հանգամանքը, որ առաջարկվող կարգավորմամբ քննարկվող ծառայությունների մատուցման համար չի բացառվում նաև մասնավոր այլընտրանքի հնարավորություն, առաջարկում ենք դիտարկել մրցութային հիմունքներով նշված ծառայությունների ձեռքբերման այդ տարբերակը՝ ձեռնպահ մնալով նոր ՊՈԱԿ-ների ստեղծման գաղափարից:
Ելնելով վերոգրյալից՝ առաջարկում ենք վերանայել ներկայացված Նախագիծը: 
	Ընդունվել է մասնակի։ Հիմնավորումը, խմբագրվել է․ 
ՄԱԿ-ի աջակցությամբ ձեռք է բերվել հողատարծք Արմավիրի մարզում և աշխատանքներ են իրականացվում անկախ կյանքի կենտրոն կառուցելու ուղղությամբ։ Հետևաբար, եթե շենքը առկա է և կառուցվում է դոնոր կազմակերպությունների ֆինանսավորմամբ և ծառայությունների  մատուցման նպատակով միջոցներ են նախատեսվում ՀՀ պետական բյուջեով, ապա նպատակարմար ենք համարում ծառայության մատուցումը կազմակերպել ՊՈԱԿ-ի կողմից։ Որը ավելի կայուն  է և կառավարման տեսանկյունից ավելի վերահսկելի։  Միաժամանակ, նախագծով նախատեսում ենք այլընտրանքային եղանակներ, շենքային պայմաններ չունենալու դեպքում անկախ կյանքի ծառայությունը պատվիրակելու նպատակով։

	Երևանի քաղաքապետարան
	24.03.2023

	
	01/49044-23

	Առաջարկություն չկա։
	

	Մարդու իրավունքների պաշտպան
	17.04.2023

	
	01/13.2/1128-2023

	««Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» և ««Անձի ֆունկցիոնալության գնահատման մասին» օրենքում փոփոխություններ և լրացումներ կատարելու մասին» օրենքների նախագծերի վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին․
1.   ««Հաշմանդամություն ունեցող անձանց իրավունքների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 2-րդ հոդվածով (ներկայիս 1-ին հոդվածի 2-րդ մասով) «Հաշմանդամություն ունեցող անձանց իրավունքների մասին» Հայաստանի Հանրապետության օրենքում նախատեսվում է, որ անկախ կյանքի կենտրոնը պետական ոչ առևտրային կազմակերպություն է, որը մատուցում է անկախ կյանքի ծառայություններ։
Նախագծով նախատեսված կարգավորման առնչությամբ հարկ է նշել, որ նույն կարգավորմամբ նախատեսված «անկախ կյանքի ծառայություններ» արտահայտությունը խնդրահարույց է դրա որոշակիության տեսանկյունից. Նախագծով չի հստակեցվում կամ պարզաբանվում, թե որոնք են անկախ կյանքի ծառայությունները։ Մինչդեռ, իրավական որոշակիության սկզբունքը պահանջում է իրավական նորմերի, դրանցում օգտագործված եզրույթների անհրաժեշտ հստակություն, մասնավորապես այնպիսի եզրույթների օգտագործում, որոնք տարակերպ մեկնաբանությունների չեն հանգեցնի: 
Հիմք ընդունելով վերոգրյալը՝ անհրաժեշտ է Նախագծով հստակեցնել «անկախ կյանքի ծառայություններ» եզրույթը՝ կանխորոշելով այդ ծառայությունների շրջանակը։
	Չի ընդունվել։ Օրենքի 3-րդ հոդվածով  սահմանված է «անկախ կյանք եզրույթը» և 21-րդ հոդվածի 3-րդ մասում թվարկված են այն ծառայությունները, որոնք ուղղված են հաշմանդամություն ունեցող անձանց անկախ կյանքի իրավունքն ապահովելուն։ 

	2.  Նախագծի 4-րդ հոդվածի (ներկայիս՝ 3-րդ) 2-րդ մասով նախատեսվում է, որ Կառավարությունը մշակում և հաստատում է հաշմանդամություն ունեցող անձանց սոցիալական ներառմանն ուղղված ծառայություններ տրամադրելու կարգերը՝ ըստ անհրաժեշտության։ 
Նախագծի 5-րդ հոդվածի (ներկայիս՝ 4-րդ) 2-րդ մասով նախատեսվում է, որ Լիազոր մարմինը հաշմանդամություն ունեցող անձանց իրավունքների պաշտպանության և սոցիալական ներառման, ինչպես նաև աջակցող միջոցների տրամադրման վերաբերյալ մշակում և հաստատում է մեթոդական ուղեցույցներ՝ ըստ անհրաժեշտության։
Հաշվի առնելով, «ըստ անհրաժեշտության» արտահայտության գնահատողականությունը, որն, ըստ էության, կարող է ռիսկեր պարունակել վերը նշված փաստաթղթերի ու նյութերի մշակման անհրաժեշտության վերաբերյալ ոչ պատշաճ գնահատականի ու  դրա իրապես անհրաժեշտության առկայության պայմաններում դրանց  չմշակման տեսանկյունից, ինչպես նաև վերոնշյալ դրույթներով կարգավորվող հասարակական հարաբերությունների առանձնահատուկ և խիստ կարևոր բնույթը՝ կարծում ենք, որ նախագծային լուծումներն արդարացված չեն և նշված փաստաթղթերի ու նյութերի մշակումը չպետք է պայմանավորված լինի հավելյալ պայմաններով։
	Ընդունվել է ի գիտություն։ 
Հիմնավորման մեջ տրվել է պարզաբանում։ Մասնավորապես․ նախագծով Օրենքի 9-րդ հոդվածի 1-ին մասի 2-րդ կետի գ․ ենթակետով կառավարությանը վերապահված  է հաշմանդամություն ունեցող անձանց սոցիալական ծառայություններ տրամադրելու կարգերի հաստատումը։ Ըստ էության, դա ենթադրում է մի շարք կարգերի մշակում, որոնց անհրաժեշտությունը կարող է առաջանալ ոլորտում իրականացվող բարեփոխումների ցանկացած փուլում։  Այսպիսի ձևակերպմամբ ենթադրվում է, որ  կարգերը պետք է հաստատվեն օրենքի ընդունումից հետո որոշակի ժամկետում՝ օրենքի կիրարկումն ապահովող միջոցառումների շարքում։ Սակայն այս լիազորող նորմի նպատակը հաշմանդամության ոլորտում ճկունություն ցուցաբերելն է, քանի որ այդ ոլորտը մշտապես փոփոխվում է, պարբերաբար իրականացվում են տարաբնույթ բարեփոխումներ, որի ընթացքում հաճախ անհրաժեշտություն է առաջանում մշակել նոր ծառայություններ կամ ծրագրեր և դրանք կյանքի կոչել։ Իսկ օրենքի փոփոխությունը երկարացնում է այդ պրոցեսը։ Հետևաբար, հնարավոր տարբեր ժամկետներում և հաշմանդամություն ունեցող անձանց սոցիալական ներառմանն ուղղված տարբեր կարգեր սահմանելու  տեսանկյունից ճկունություն ցուցաբերելու համար, դրանք կմշակվեն և կհաստատվեն անհրաժեշտությունն առաջանալու դեպքում։ 
Նույն տրամաբանությունը վերաբերում է նաև Նախագծի 5-րդ հոդվածի 2-րդ կետին:

	3. Նախագծով նախատեսվում է ուժը կորցրած ճանաչել Օրենքի 11-րդ հոդվածի 5-րդ մասը, որի համաձայն՝ համալիր ծրագիրը մշակվում է առնվազն հինգ տարվա ժամանակահատվածի համար, իսկ աշխատանքների տարեկան համամասնություններն արտացոլվում են տարեկան ծրագրում։ 
Հաշվի առնելով, որ Օրենքի 11-րդ հոդվածի 5-րդ մասը որոշակի առումով մշակման ժամկետներ է կանխորոշում ու անուղղակիորեն ապահովում է այդ գործընթացի շարունակականությունը՝ առաջարկում ենք Նախագծով նախատեսել համալիր ծրագրի մշակման և հաստատման կոնկրետ հրամայական որոշակի ժամկետային սահմանափակումով։
Բացի այդ, կարծում ենք, որ համալիր ծրագրի մշակման ուղենիշային չափորոշիչների բացակայությունը ևս խնդրահարույց է, ուստի կարիք կա նաև համալիր ծրագրի մշակման ուղենիշային չափորոշիչների մշակման։
	Չի ընդունվել։
Հարկ  է նշել, որ համալիր ծրագրով նախատեսված նպատակները կառավարության գործունեության միջոցառումների ծրագրի նպատակներին համապատասխանեցնելու տեսանկյունից, հնարավոր է անհրաժեշտություն առաջանա նաև ավելի կարճ ժամկետով  համալիր ծրագիր մշակելու։ Միաժամանակ, յուրաքանչյուր միջոցառման իրականացման համար ֆինանսական հաշվարկներ կատարելու տեսանկյունից նույնպես որոշակի դժվարություններ են առաջանում, հաշվի առնելով ՀՀ պետական բյուջեի ՄԺԾԾ ժամանակահատվածը՝ 3 տարի։ 

	4. ««Անձի ֆունկցիոնալության գնահատման մասին» օրենքում փոփոխություն և լրացումներ կատարելու  մասին» օրենքի նախագծով նախատեսվում է  ուժը կորցրած ճանաչել անձի ֆունկցիոնալությունը գնահատող մասնագետների մասնագիտական գիտելիքների և հմտությունների պահանջները սահմանելու Կառավարության լիազորած պետական կառավարման մարմնի պարտականությունը։ 
Այս փոփոխությունը հիմնավորվում է այն հանգամանքով, որ այդօրինակ հարաբերությունների կարգավորումը Հայաստանի Հանրապետության աշխատանքային օրենսգրքի կարգավորման առարկայի շրջանակներում է, մասնավորապես կարգավորվում է գործատուի կողմից ընդունված անհատական ակտերով։ 
Նշվածի կապակցությամբ, գտնում ենք, որ հաշվի առնելով անձի ֆունկցիոնալությունը գնահատող մասնագետների կողմից իրականացվող գործունեության  առանձնահատկությունները՝ մասնագետներին առաջադրվող նվազագույն մասնագիտական գիտելիքների և հմտությունների չափորոշիչների մշակման անհրաժեշտությունը շարունակում է արդիական լինել։
Հիմք ընդունելով վերոգրյալը՝ առաջարկում ենք «Անձի ֆունկցիոնալության գնահատման մասին» ՀՀ օրենքի 6-րդ հոդվածի 1-ին մասի 5-րդ կետը թողնել անփոփոխ։
	Ընդունվել է։  ՀՀ օրենքի 6-րդ հոդվածի 1-ին մասի 5-րդ կետը թողնվել է անփոփոխ։

	Արդարադատության նախարարություն
	14.04.2023

	
	27.2/18928-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ հայտնում ենք հետևյալը.
1.Նախագծի 2-րդ հոդվածով (ներկայիս՝ 1-ին հոդվածի 2-րդ մասով) Օրենքի 3-րդ հոդվածում լրացվող «12.1» կետի վերջնամասում «ծառայություններ» բառից հետո ստորակետը անհրաժեշտ է փոխարինել  միջակետով:  
	Ընդունվել է։ 1-ին հոդվածի 2-րդ մասը հետագա քննարկումների ժամանակ խմբագրվել է, այնուամենայնիվ, կետադրական նշանը փոխարինվել է առաջարկի համաձայն։

	2.Նախագծի 4-րդ հոդվածում (ներկայիս՝ 3-րդ մասով)  ենթակետերը անհրաժեշտ է սահմանել ըստ հերթականության, մասնավորապես 2-րդ կետում անհրաժեշտ է սահմանել «գ.» ենթակետում նախատեսվող կարգավորումը, իսկ 3-րդ կետում «ե.» ենթակետում նախատեսվող կարգավորումը:
	Ընդունվել է։

	3.Նախագծի 4-րդ հոդվածի 3-րդ կետում (ներկայիս՝ 3-րդ հոդվածի 2-րդ մաս)   «ըստ անհրաժեշտության» ձևակերպումը իրավական որոշակիության տեսանկյունից խնդրահարույց է, նկատի ունենալով այն հանգամանքը, որ Նախագծով պարզաբանված չէ, թե ինչպես է որոշվելու ծառայություններ տրամադրելու կարգեր սահմանելու անհրաժեշտությունը: Սույն դիտողությունը վերաբերվում է նաև 5-րդ (ներկայիս՝ 4-րդ)    հոդվածի 2-րդ կետին:
	Ընդունվել է ի գիտություն։ 
Հիմնավորման մեջ տրվել է պարզաբանում։ Մասնավորապես․ նախագծով Օրենքի 9-րդ հոդվածի 1-ին մասի 2-րդ կետի գ․ ենթակետով կառավարությանը վերապահված  է հաշմանդամություն ունեցող անձանց սոցիալական ծառայություններ տրամադրելու կարգերի հաստատումը։ Ըստ էության, դա ենթադրում է մի շարք կարգերի մշակում, որոնց անհրաժեշտությունը կարող է առաջանալ ոլորտում իրականացվող բարեփոխումների ցանկացած փուլում։  Այսպիսի ձևակերպմամբ ենթադրվում է, որ  կարգերը պետք է հաստատվեն օրենքի ընդունումից հետո որոշակի ժամկետում՝ օրենքի կիրարկումն ապահովող միջոցառումների շարքում։ Սակայն այս լիազորող նորմի նպատակը հաշմանդամության ոլորտում ճկունություն ցուցաբերելն է, քանի որ այդ ոլորտը մշտապես փոփոխվում է, պարբերաբար իրականացվում են տարաբնույթ բարեփոխումներ, որի ընթացքում հաճախ անհրաժեշտություն է առաջանում մշակել նոր ծառայություններ կամ ծրագրեր և դրանք կյանքի կոչել։ Իսկ օրենքի փոփոխությունը երկարացնում է այդ պրոցեսը։ Հետևաբար, հնարավոր տարբեր ժամկետներում և հաշմանդամություն ունեցող անձանց սոցիալական ներառմանն ուղղված տարբեր կարգեր սահմանելու  տեսանկյունից ճկունություն ցուցաբերելու համար, դրանք կմշակվեն և կհաստատվեն անհրաժեշտությունն առաջանալու դեպքում։ 
Նույն տրամաբանությունը վերաբերում է նաև Նախագծի 4-րդ հոդվածի 2-րդ կետին:

	4.Նախագծի 8-րդ (ներկայիս՝ 7-րդ)    հոդվածում օգտագործվող «բառերով» բառը անհրաժեշտ է փոխարինել «բառով» բառով:
	Ընդունվել է, փոխարինվել է։

	5.Նախագծի 11 և 12-րդ հոդվածները անհրաժեշտ է միացնել և ներկայացնել մեկ հոդվածի տեսքով՝ հաշվի առնելով այն հանգամանքը, որ փոփոխությունը և լրացումը նախատեսվում է իրականացնել Օրենքի միևնույն 21-րդ հոդվածում: Սույն դիտողությունը վերաբերվում է «Անձի ֆունկցիոնալության գնահատման մասին» օրենքում  փոփոխություններ և լրացումներ կատարելու մասին» օրենքի նախագծի 1-ին և 2-րդ հոդվածներին:
	Ընդունվել է, խմբագրվել է։

	6.Նախագծի 14-րդ (ներկայիս՝ 12-րդ) հոդվածում անհրաժեշտ է հստակեցնել «4-րդ հոդվածի 1-ին մասի» ձևակերպումը՝ պարզաբանելով, թե սույն կարգավորումը վերաբերվում է Նախագծին, թե Օրենքին:
	Նշված հոդվածը խմբագրվել է վարչապետի աշխատակազմից ստացած եզրակացության հիման վրա։ 

	«Անձի ֆունկցիոնալության գնահատման մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ հայտնում ենք հետևյալը.
1.Նախագծի 4-րդ (ներկայիս՝ 3-րդ) հոդվածի 1-ին կետով նախատեսվում է «ձևը» բառից հետո լրացնել «ձևերը» բառը:
Այս առումով հարկ ենք համարում ընդգծել, որ «Նորմատիվ իրավական ակտերի մասին» օրենքի 16-րդ հոդվածի 8-րդ մասի համաձայն՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	Ընդունվել է, հանվել է։

	2. Նախագծի 5-րդ (ներկայիս՝ 4-րդ) հոդվածով նախատեսվում է, որ անձի ֆունկցիոնալության գնահատումն իրականացվելու է «էլեկտրոնային գործ հարուցելու հիման վրա», սակայն Նախագծով պարզաբանված չէ «էլեկտրոնային գործ» հասկացությունը, ինչպես նաև անհրաժեշտ է պարզաբանել, թե ինչ կարգով է հարուցվելու էլեկտրոնային գործ: 
	Ընդունվել է մասնակի։ 4-րդ հոդվածը խմբագրվել է։ «էլեկտրոնային գործ» հասկացությունը ձևակերպելու անհրաժեշտություն չկա, քանի որ «Անձի ֆունկցիոնակլության գնահատման մասին» օրենքի տրամաբանությունից հետևում է որ գործընթացն իրականացվելու է էլեկտրոնային համակարգի միջոցով, կարգը սահմանված է ՀՀ կառավարության 2022 թվականի հուլիսի 28-ի N 1180-Ն որոշմամբ։։

	«Հողային օրենսգրքում» փոփոխություն և լրացումներ կատարելու մասին օրենքի նախագծի 1-ին հոդվածում անհրաժեշտ է հանել «Հայաստանի Հանրապետության» բառերը, նկատի ունենալով «Նորմատիվ իրավական ակտերի մասին» օրենքի 18-րդ հոդվածի 5-րդ մասը, համաձայն որի Սահմանադրական օրենք չհանդիսացող օրենսգրքի լրիվ անվանումը հիշատակելիս հետևյալ հաջորդականությամբ ներառվում են օրենքի ընդունման տարին, ամիսը (տառերով), ամսաթիվը, օրենսգրքի վերնագիրը և «օրենսգիրք» բառը, եթե վերնագիրը չի ներառում այն: Սահմանադրական օրենք չհանդիսացող օրենսգրքի կրճատ անվանումը հիշատակելիս նշվում է օրենսգրքի վերնագիրը և «օրենսգիրք» բառը, եթե վերնագիրը չի ներառում այն: 
	Ընդունվել է, հանվել է։

	2.Նախագծի 1-ին հոդվածի 3-րդ կետում անհրաժեշտ է հստակեցնել «մատչելի եղանակով» ձևակերպումը:
	Չի ընդունվել։
 Մատչելի եղականով եզրույթը կիրառվում է «Հաշմանդամություն ունեցող անձանց իրավունքների մասին» օրենքի իմաստով։

	Միևնույն ժամանակ անդրադառնալով նախագծի հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի, բնույթը և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար: 
Մասնավորապես, հարկ ենք համարում անդրադառնալ «Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքի նախագծի 13-րդ (ներկայիս՝ 12-րդ) հոդվածին և «Անձի ֆունկցիոնալության գնահատման մասին» օրենքում փոփոխություններ և լրացումներ կատարելու մասին» օրենքի նախագծի 1-ին և 6-րդ հոդվածներին, «Հողային օրենսգրքում» փոփոխություն և լրացումներ կատարելու մասին օրենքի նախագծի 1-ին հոդվածի 2-րդ կետին, որոնցով նախատեսվող կարագվորումներին Նախագծով ներկայացված հիմնավորման մեջ չկա լիարժեք վերլուծություն դրանք նախատեսելու նպատակի և անհրաժեշտության մասին: 
Ամփոփելով վերոգրյալը` գտնում ենք, որ նախագիծն ունի լրացուցիչ հիմնավորման կարիք` բարձրացված խնդիրների համատեքստում:
	Ընդունվել է, հիմնավորումը խմբագրվել է։

	e-draft
	Տեղեկանքը կցված է։

	Առաջարկություն չկա։
	

	Վարչապետի աշխատակազմ
	16.05.2023

	
	02/11.4/15936-2023

	Վարչապետի աշխատակազմի սոցիալական հարցերի վարչություն
	

	ԵԶՐԱԿԱՑՈՒԹՅՈՒՆ
«Հաշմանդամություն ունեցող անձանց իրավունքների մասին» (Օրենք 1), «Անձի ֆունկցիոնալության գնահատման մասին» (Օրենք 2), «ՀՀ հողային օրենսգրքում» (Օրենք 3) փոփոխություններ և լրացումներ կատարելու մասին» օրենքների նախագծերի փաթեթի մասին

	

	«Հաշմանդամություն ունեցող անձանց իրավունքների մասին»  օրենքում փոփոխություններ և լրացումներ կատարելու մասին» օրենքի նախագիծ
	

	1. Առաջարկում ենք նախագծի 1-ին և 2-րդ հոդվածները միավորել՝ հաշվի առնելով, որ երկու հոդվածներում էլ փոփոխությունը նախատեսվում է գործող օրենքի 3-րդ հոդվածում:
	Ընդունվել է։ Հոդվածները միավորվել են։

	2. Նախագծի 2-րդ հոդվածի 1-ին մասով սահմանվում է, որ անկախ կյանքի կենտրոնը պետական կազմակերպություն է, որը մատուցում է անկախ կյանքի ծառայություններ: Սահմանումը միևնույն է անորոշ է, քանի որ օրենդրությամբ չունենք սահմանած, թե ինչ ասել է անկախ կյանքի ծառայություն:
	Ընդունվել է։ Նախագծի 1-ին հոդվածի 2-րդ  մասը խմբագրվել է։

	3. Նախագծի 4-րդ հոդվածի 3-րդ մասով դ. ենթակետը շարադրվում է նոր խմբագրությամբ, սակայն շարադրվող միտքը ձևակերպվել է ե. ենթակետով:
	Ընդդունվել է, Նախագծի 3-րդ հոդվածի 3-րդ մասում «ե» տառը փոխարինվել է «դ»-ով։

	4. Նախագծի 13-րդ հոդվածում անհրաժեշտ է հստակեցնել այն, թե ինչին է վերաբերում բացառությունը՝ գործող օրենքին, թե նախագծին:

	Ընդդունվել է, Նախագծի 12-րդ հոդվածը խմբագրվել է՝ սահամնելով, որ բացառությունը վերաբերում սույն է նախագծին։

	5. Նախագծի 13-րդ հոդվածով սահմանված տարեկան ծրագիրը հանելու պայմանը 01.01.2024թ.-ից ուժի մեջ մտնելն իրավական առումով լրացուցիչ քննարկման կարիք ունի այն տեսանկյունից, թե արդյոք դա չի կարող հիմք լինել 2023 թվականին 2024 թվականի տարեկան ծրագիր ներկայացնելու համար:
	Նախագծի 12-րդ հոդվածը խմբագրվել է, բացառությունը հանվել է։ 

	6. Նախագծի 14-րդ հոդվածն անհրաժեշտ է հստակեցնել՝ հաշվի առնելով այն, որ օրենքի նախաագծի ընդունումից հետո կան բազում իրավական ակտեր, որոնցում պետք է փոփոխություններ կատարվեն:
	Ընդունվել է։
Ներկայիս 13-րդ հոդվածով սահմանվել է, որ  «Սույն օրենքից բխող ենթաօրենսդրական իրավական ակտերն ընդունվում են սույն օրենքն ուժի մեջ մտնելուց հետո վեցամսյա ժամկետում»

	«Անձի ֆունկցիոնալության գնահատման մասին»  օրենքում փոփոխություններ և լրացումներ կատարելու մասին» օրենքի նախագիծ
	

	
7. Նախագծի 1-ին հոդվածում անհրաժեշտ է առաջնորդվել «Կառավարության կառուցվածքի և գործունեության մասին» օրենքով:

	Ընդունվել է։

	8. Համաձայն հիմնավորման՝ նախատեսվում է ուժը կորցրած ճանաչել գործող օրենքի 6-րդ հոդվածի 1-ին մասի 6-րդ կետով սահմանված լիազորող նորմը, որի համաձայն լիազոր մարմինը սահմանում է անձի ֆունկցիոնալությունը գնահատող մասնագետների մասնագիտական գիտելիքների և հմտությունների պահանջները։ Ընդունել ի գիտություն, որ դա վերաբերում է ոչ թե 6-րդ կետին, այլ 5-րդ և նախագծով այս մասով որևէ կարգավորում առկա չէ:
	Ընդունվել է։ Հիմնավորումը խմբագրվել է։

	9. Նախագծի 5-րդ հոդվածի ձևակերպումն անհրաժեշտ է համապատասխանեցնել 1-ին հոդվածի ձևակերպմանը:
	Ընդունվել է։ Համապատասխանեցվել է։

	10. Նախագծի 7-րդ հոդվածի մասով անհրաժեշտ է առաջնորդվել սույն եզրակացության 5-րդ կետով:
	Ընդունվել է։ Նախագծի 7-րդ հոդվածով սահմանվել է, որ  «Սույն օրենքից բխող ենթաօրենսդրական իրավական ակտն ընդունվում է սույն օրենքն ուժի մեջ մտնելուց հետո վեցամսյա ժամկետում»:

	«ՀՀ հողային օրենսգրքում» փոփոխություններ և լրացումներ կատարելու մասին» օրենքի նախագիծ
	

	
11. Նախագծի 1-ին հոդվածի 2-րդ մասով նախատեսվում է պետության և համայնքների սեփականություն հանդիսացող հողամասերի ուղղակի վաճառքը կատարել հաշմանդամություն ունեցող անձանց մատչելիության նորմերի ապահովման նպատակով շինությունների կառուցման և վերակառուցման համար: Նշված ձևակերպումն անորոշ է, քանի որ անհասկանալի է, թե խոսքն ինչպիսի շինությունների մասին է և ինչ նպատակով դրանք կարող են կառուցվել:
	Ընդունվել է։ Նշված դրույթը կրկին աշխատանքային կարգով քննարկվել է ԱԺ հետ՝ դրույթը խմբագրվել է և վերաբերում է միայն շենքերի ու շինությունների վերակառուցման նպատակով հողօգտագործման կարիքին։ 

	12. Սույն եզրակացության իրացումից հետո անհրաժեշտ է խմբագրել նախագծի հիմնավորումը՝ այն համապատասխանեցնելով նախագծով առաջարկվող կարգավորումներին:
	Ընդունվել է։ Հիմնավորումը խմբագրվել է վերոնշյալ կետին համապատասխան։

	13. Հիմնավորման 6-րդ կետը լրացուցիչ քննարկման կարիք ունի, քանի որ Օրենք 1-ի  2-րդ հոդվածի 1-ին մասով սահմանվում է անկախ կյանքի կենտրոն հասկացությունը, որը հանդես է գալու ՊՈԱԿ-ի տեսքով: Հեևաբար այն չի կարող պետական բյուջեի վրա ազդեցություն չունենալ:
	Ընդունվել է։ Հիմնավորումը խմբագրվել է։

	14. Օրենքների նախագծերի փաթեթին կից ներկայացված փոփոխվող հոդվածների տեղեկանքներն անհրաժեշտ է վերանայել, քանի որ ոչ բոլոր փոփոխություններն են արտացոլված, ինչպես նաև արտացոլված են փոփոխություններ, որոնք նախագծով կարգավորված չեն:
	Ընդունվել է։ Տեղեկանքները վերանայվել են։

	Վարչապետի աշխատակազմի իրավաբանական վարչություն
	

	«Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ նախագիծ) վերաբերյալ

1. Նախագծի 4-րդ և 5-րդ (Ներկայիս՝ 3-րդ և 4-րդ) հոդվածներում կատարվող փոփոխությունների արդյունքում՝
1) Կառավարությունը հաստատում է հաշմանդամություն ունեցող անձանց սոցիալական ներառմանն ուղղված ծառայություններ տրամադրելու կարգերը՝ ըստ անհրաժեշտության.
2) Լիազոր մարմինը հաշմանդամություն ունեցող անձանց իրավունքների պաշտպանության և սոցիալական ներառման, ինչպես նաև աջակցող միջոցների տրամադրման վերաբերյալ մշակում և հաստատում է մեթոդական ուղեցույցներ՝ ըստ անհրաժեշտության:
Գտնում ենք, որ Կառավարությանը և լիազոր մարմնին՝ ըստ անհրաժեշտության վերոնշյալ ակտերը հաստատելու իրավասություն վերապահելը խնդրահարույց է իրավական որոշակիության սկզբունքի պահպանման տեսանկյունից:

	Ընդունվել է ի գիտություն։ 
Հիմնավորման մեջ տրվել է պարզաբանում։ Մասնավորապես․ նախագծով Օրենքի 9-րդ հոդվածի 1-ին մասի 2-րդ կետի գ․ ենթակետով կառավարությանը վերապահված  է հաշմանդամություն ունեցող անձանց սոցիալական ծառայություններ տրամադրելու կարգերի հաստատումը։ Ըստ էության, դա ենթադրում է մի շարք կարգերի մշակում, որոնց անհրաժեշտությունը կարող է առաջանալ ոլորտում իրականացվող բարեփոխումների ցանկացած փուլում։  Այսպիսի ձևակերպմամբ ենթադրվում է, որ  կարգերը պետք է հաստատվեն օրենքի ընդունումից հետո որոշակի ժամկետում՝ օրենքի կիրարկումն ապահովող միջոցառումների շարքում։ Սակայն այս լիազորող նորմի նպատակը հաշմանդամության ոլորտում ճկունություն ցուցաբերելն է, քանի որ այդ ոլորտը մշտապես փոփոխվում է, պարբերաբար իրականացվում են տարաբնույթ բարեփոխումներ, որի ընթացքում հաճախ անհրաժեշտություն է առաջանում մշակել նոր ծառայություններ կամ ծրագրեր և դրանք կյանքի կոչել։ Իսկ օրենքի փոփոխությունը երկարացնում է այդ պրոցեսը։ Հետևաբար, հնարավոր տարբեր ժամկետներում և հաշմանդամություն ունեցող անձանց սոցիալական ներառմանն ուղղված տարբեր կարգեր սահմանելու  տեսանկյունից ճկունություն ցուցաբերելու համար, դրանք կմշակվեն և կհաստատվեն անհրաժեշտությունն առաջանալու դեպքում։ 
Նույն տրամաբանությունը վերաբերում է նաև Նախագծի 4-րդ հոդվածի 2-րդ կետին:

	2. Նախագծի 13-րդ հոդվածի համաձայն՝ սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ 4-րդ հոդվածի 1-ին մասի, որն ուժի մեջ է մտնում 2024 թվականի հունվարի 1-ից։
Նշենք, որ նախագծի (սույն օրենքի) 4-րդ հոդվածի 1-ին մասը վերաբերում է նաև տարեկան ծրագիրը հաստատելու մասին ՀՀ կառավարությանը վերապահված լիազորությանը, որը նախագծով ուժը կորցրած է ճանաչվում: Արդյունքում ստացվում է, որ տարեկան ծրագիրն ուժը կորցրած ճանաչելու դրույթների մի մասն ուժի մեջ է մտնելու  պաշտոնական հրապարակման օրվան հաջորդող տասներորդ օրը, իսկ մյուս մասը՝ 2024 թվականի հունվարի 1-ից:
	Ընդունվել է։ Խմբագրվել է։

	Վարչապետի աշխատակազմի տարածքային զարգացման և շրջակա միջավայրի հարցերի վարչություն
	

	 
1. «Հաշմանդամություն ունեցող անձանց իրավունքների մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ առկա են հետևյալ նկատառումները.
Նախագծի 9-րդ հոդվածի 3-րդ մասով առաջարկվող փոփոխությամբ նախատեսվում է, որ «Կառուցված հասարակական, արտադրական նշանակության շենքերն ու շինությունները փուլային կարգով վերակառուցվում են՝ ապահովելու հաշմանդամություն ունեցող անձանց մատչելիության նորմերը։ Վերակառուցման ժամանակացույցը և պայմանները հաստատում են տարածքային կառավարման և ենթակառուցվածքների ոլորտի պետական լիազոր մարմինը՝  քաղաքաշինության բնագավառի պետական լիազոր մարմնի հետ համատեղ»։ Ներկայացված դրույթից պարզ է դառնում, որ առաջարկվող դրույթը վերաբերվում է ոչ միայն պետական և համայնքային սեփականության շենքերին և շինություններին, այլ նաև մասնավոր սեփականություն հանդիսացող արդեն իսկ կառուցված և շահագործման հանձնված շենքերին և շինություններին: Արդյունքում գտնում ենք, որ այն ապահովման տեսանկյունից կարող է լինել խնդրահարույց և գտնում ենք, որ այն լրացուցիչ քննարկման անհրաժեշտություն ունի համապատասխան մարմինների հետ: 
Բացի այդ, նշված դրույթից պարզ չէ, թե նշված մարմինների համատեղ հրամանում ի՞նչ պայմաններ են դիտարկվել ներառվելու համար: Ուստի, գտնում ենք, որ այն պարզաբանման և հստակեցման կարիք ունի:
	Ընդունվել է ի գիտություն։   Տարածքային կառավարման և ենթակառուցվածքների ոլորտի պետական լիազոր մարմինը՝  քաղաքաշինության բնագավառի պետական լիազոր մարմնի հետ համատեղ կմշակեն  պետական և համայնքային սեփականության շենքերի և շինությունների վերակառուցման ժամանակացույցը և պայմանները։ Ինչ վերաբերում է  մասնավոր սեփականություն հանդիսացող շենքերին ու շինություններին, վերջիններս  ևս օրենքի ուժով պետք է  ապահովեն մատչելիություն հաշմանդամություն ունեցող անձանց համար։ Միաժամանակ, հաշվի առնելով հանձնարարակնի սուղ ժամկետը, առաջարկում ենք հարցը քննարկել ԱԺ հետ քննարկումների ժամանակ։

	2. «Հայաստանի Հանրապետության հողային օրենսգրքում փոփոխություն և լրացումներ կատարելու մասին» օրենքի նախագծի (սույն կետի իմաստով այսուհետ՝ նախագիծ)  վերաբերյալ առկա են հետևյալ նկատառումները.
1) Նախագծի 1-ին հոդվածի 3-րդ մասով նախատեսվում է, որ Կազմակերպիչն աճուրդի անցկացումից մեկ ամիս առաջ սակարկությունների անցկացման համապատասխան տեղեկատվությունը, ի թիվս այլնի, հրապարակում է  նաև հաշմանդամություն ունեցող անձանց համար մատչելի եղանակով: Սակայն հստակեցված չէ, թե նշված գործընթացի ապահովման համար առաջարկվող իպերատիվ դրույթով հստակ ինչ մատչելի եղանակներ են նախատեսվում կիրառել: 
Չնայած այն հանգամանքի, որ «Հաշմանդամություն ունեցող անձանց իրավունքների մասին» օրենքի 3-րդ հոդվածի 1-ին մասի 10-րդ կետով սահմանվել է մատչելիություն հասկացությունը, այնուամենայնիվ, պարզ չէ, թե նախագծի իմաստով այն ինչպես է կիրառման մեջ լինելու, արդյո՞ք նշված մատչելիության բոլոր եղանակները աճուրդի կազմակերպիչի կողմից պահովելու դեպքում է համարվելու նշված դրույթի պահանջի իրացում:
	Ընդունվել է։
Հստակեցվել է՝
 «Կազմակերպիչն աճուրդի անցկացումից մեկ ամիս առաջ սակարկությունների անցկացման համապատասխան տեղեկատվությունը, ի թիվս այլնի, հրապարակում է  նաև տեսողության, լսողության և  մտավոր խնդիրներով հաշմանդամություն ունեցող անձանց համար մատչելի եղանակով»։

	2) Նախագծի 1-ին հոդվածի 2-րդ մասով նախատեսվում է, որ պետության և համայնքների սեփականություն հանդիսացող հողամասերի ուղղակի վաճառքը կատարվելու է նաև  «հաշմանդամություն ունեցող անձանց մատչելիության նորմերի ապահովման նպատակով շինությունների կառուցման և վերակառուցման համար»: Չնայած նախագծի հիմնավորմամբ անդրադարձ կատարվել է նշված կարգավորման անհրաժեշտությանը, սակայն գտնում ենք, որ այն ամբողջությամբ բացահայտված չէ, քանի որ եթե խնդրի կարգավորման տիրույթում դիտարկվել է հիմնականում ընդհանուր օգտագործման տարածքներից հողհատկացումները, ապա անհրաժեշտ է ի նկատի ունենալ Հողային օրենսգրքի 60-րդ հոդվածը:

	Ընդունվել է ի գիտություն։ Ներկայումս Վարչապետի հանձնարարությամբ իրականացվում են աշխատանքներ նշված ժամանակացույցի մշակման ուղղությամբ։ ՏԿԵ նախարարության կողմից կատարվում է քարտեզագրում։ Աշխատանքային քննարկումների արդյունքում դիտարկվել է, որ կնախանշվեն նաև այն շենքերն ու շինությունները, որոնք թերևս ենթակա չեն վերակառուցման և հարմարեցման։ «Հողային օրենսգրքի» 60-րդ հոդվածի պահանջները հաշվի կառնվեն  ժամանակացույցի մշակման ժամանակ։




